ԱՄՓՈՓԱԹԵՐԹ
ՀՀ բարձր տեխնոլոգիական արդյունաբերության նախարարության իրավասության ներքո գտնվող ոլորտներում շահագրգիռ քաղաքացիական հասարակության կազմակերպությունների  հետ  ՄԺԾԾ նախագծի (ներառյալ՝ ՀՀ 2024 թվականի պետական բյուջեի) մշակման աշխատանքների շրջանակներում բյուջետային հայտերի շուրջ կատարված քննարկումների արդյունքների վերաբերյալ
	«Հայաստանի օպերատորների միություն» հասարակական կազմակերպություն

	    Ի պատասխան Ձեր 15.03.2023թ. թիվ 03/11.1/2600-2023 գրության՝ ՀՀ բարձր տեխնոլոգիական արդյունաբերության նախարարության 2024-2026 թվականների միջնաժամկետ ծախսային ծրագրի և 2024 թվականների բյուջետային ֆինանսավորման կապի և հեռահաղորդակցության ոլորտի հայտի վերաբերյալ  հայտնում ենք, որ «Հայաստանի օպերատորների միություն» ՀԿ, ողջունում է ծրագրում նշված ոլորտի բարելավման ուղղված աշխատանքները և հայտնում, որ հայտի վերաբերյալ դիտարկումներ չունի:

	Ընդունվել է:

	Ինժեներական ասոցիացիա ՀԿ,   Տեղեկատվական և հաղորդակցության տեխնոլոգիաների գործատուների միություն, Ձեռնարկությունների ինկուբատոր հիմնադրամ
	04.04.2023թ. առցանց ձևաչափով քննարկում

	     Հաշվի առնելով հնդկական շուկայում առկա հնարավորությունները և փոխադարձ հետաքրքրությունը՝ դիտարկել Հնդկաստանում ոլորտային ցուցահանդեսների ներառումը վարչության 2024-2026 թվականների ծրագրերում։

	Առաջարկն ընդունվել է։        Նախարարության համապատասխան ստորաբաժանման կողմից ուսումնասիրվում են Հնդկաստանում կազմակերպվող ոլորտային ցուցահանդեսները՝ դրանք 2024 թվականի միջոցառումների ցանկում ներառելու նպատակով։


	Քննարկման մասնակիցներն առաջարկեցին միջազգային միջոցառումներին միասնական տաղավարով մասնակցության դեպքում պատվիրակության կազմում ընդգրկվելու հնարավորություն տալ նաև ոլորտային միությունների ներկայացուցիչներին։ 

	Նշվեց, որ յուրաքանչյուր միջոցառման մասնակցության վերաբերյալ կատարվում է հրապարակային հայտարարություն, որի արդյունքում ոլորտային ընկերություններն ու ոլորտային միությունները հնարավորություն են ունենում հայտ ներկայացնելու պատվիրակության կազմում որպես մասնակից կամ  որպես այցելու ընդգրկվելու համար։ Միջազգային ցուցահանդեսների շրջանակներում նման փորձ առկա է։

	  Առաջարկվեց միջազգային ցուցահանդեսների ժամանակ ներկայացնել ՀՀ ոլորտային կարևոր ծրագրերն ու ենթակառուցվածքները։

	Տեղեկացվեց, որ յուրաքանչյուր միջազգային ցուցահադնեսի ժամանակ նախարարության աշխատակիցները տաղավարում ներկայացված ընկերությունների աշխատանքը համակարգելուց բացի հետևողական կերպով ներկայացնում են ՀՀ տեխնոլոգիական ոլորտը, ոլորտային կարևոր ծրագրերը, նախաձեռնություններն ու միջոցառումները։


	    Հաշվի առնելով այն հանգամանքը, որ միջազգային ցուցահանդեսներին մասնակցող հայկական ընկերությունների զգալի մասը սկսնակ ընկերություններ են՝ առաջարկվեց նախարարության կողմից ընկերության ներկայացման, շուկայավարման և այլ թիրախային թեմաներով կրթական /վերապատրաստման ծրագրեր իրականացնել մասնակից ընկերությունների հետ ցուցահանդեսից սպասվող արդյունքների բարձրացման նպատակով։ 

	Առաջարկը փոխանցվել է ՀՀ բարձր տեխնոլոգիական արդյունաբերության նախարարության ծրագրերի վարչություն՝ կրթական ծրագրերի պլանավորվող և իրագործման ժամանակ դիտարկելու խնդրանքով։




